
                                         So’z  boshi 

 

        Milliy  musiqamizni  fidoiylari, ya’ni  ustozlarimizni  yaratgan  

qo’shiqlarini,   ularni ijro  yo’llarini   o’rganish   va  notaga   tushirish   

hamda   ularni  kelgusi  avlodlar  uchun  qoldirish  qanchalik   muhimligi  

o’z-o’zidan  ma’lum.  Bu  borada  chuqur  izlanishlar  olib borib,  xalqimizga  

yetkazish  uchun   katta  harakatlar   qilinayapti.   

        Prezidentimiz  Islom  Karimov  ta’kidlaganlaridek: “ Agar  biz  O’zbe-

kistonimizni  dunyoga  tarannum  etmoqchi, uning  qadimiy  tarixi  va  

yorug’  kelajagini  ulug’lamoqchi,  uni  avlodlar  xotirasida  boqiy  

saqlamoqchi     bo’lsak,    avvalambor     buyuk     yozuvchilarni,    buyuk   

ijodkorlarni     tarbiyalashimiz     kerak”.    Nega    deganda,    ulug’    adib   

Cho’lpon  aytganidek,  adabiyot  yashasa – millat  yashaydi. 

        Insonni  ruhiy  kamoloti  haqida  gapirar  ekanmiz,  albatta  bu  

maqsadga  musiqa   san’atisiz  erishib  bo’lmaydi.  Xalqimiz   hayotida   

musiqa  azaldan   beqiyos   o’rin  tutib  keladi,
1
-  degan  so’zlarini  amalga   

oshishiga  bu  taqdim   etilayotgan  qo’shiqlar  guldastasi,  kam  bo’lsada   

yordam   beradi  degan  umiddamiz.        

         Xalqimizda: “Ustoz  ko’rmagan  shogird  har  maqomga  yo’rg’alar”,- 

degan     maqol   bor.  Shu  maqolga  rioya  qilgan  holda,  har  bir   ijrochi   

talaba   avvalambor   ustozlarimiz   yaratgan   kuy-qo’shiqlarini,  ularni   ijro   

yo’llarini   yaxshi   o’rganganidan   so’ng,  o’z   ijro   yo’lini   topishi   

mumkin.  Ko’p  san’atkorlarimiz  o’z  ijro   yo’lini   topgandan  so’ng   ham,  

ustozlar  yaratgan   kuy-qo’shiqlarini  ijro   etib  yurishadi,   chunki  

ustozlarimiz   yaratgan   kuy-qo’shiqlar   har  tomonlama  yetuk  va  

mukammal   asarlardir. 

        Qo’lingizdagi  o’quv  qo’llanmada  xalq  musiqa   ijodiyoti   va  

qo’shiqchilik  san’atini  tiklash  va  rivojlantirish   borasida   katta   hissa   

qo’shgan  bastakorlarimiz  va   ustoz   san’atkorlar   yaratgan   qo’shiqlarini   

ayrimlarini   taqdim   etayapmiz.  

        O’zbek  xalq  nusiqa  ijodiyoti  hamda  qo’shiqchiligini  tiklash  va  

rivojlantirishga  ulkan  hissalarini  qo’shgan  ustoz- san’atkorlar  O’zbekiston  

xalq  hofizlari  Jo’raxon  Sultonov, Orifxon  Hotamov,  Mahmudjon  

Tojiboyev va  O’zbekistonda   xizmat  ko’rsatgan  artist  Ne’matjon  

Qulabdullayevlar  yaratgan  va  ijro   etgan  qo’shiqlarni,  O’zbekiston   xalq 

hofizi   Mahmudjon   Tojiboyev   bilan  hamkorlikda  O’ktam  To’xtayev  

nota  yozuviga   olgan. Bu  qo’shiqlar   boshqa  kitoblardan   ko’chirilgan   

emas,  balki   boshqacha  ijroda   yozilgan   bo’lib,  ko’pchilik   qismi   

birinchi   marotaba   nota   yozuviga   olinayapti.  Ushbu  qo’shiqlar  asosan   

yakkaxon  xonandalar   uchun   mo’ljallangan   bo’lib,  har   bir  qo’shiqni  

kim   tomonidan   yaratilganligi   va   qaysi   ustoz   san’atkor   tomonidan   

ijro   qilinganligi  haqida    nota  yozuvidan   oldin   alohida   izoh   berilgan. 

 

                                                 
1
 Karimov I.A.  Yuksak  ma’naviyat – yengilmas  kuch. T.; 2008, 139 b. 

